
C.nr.2272/23

GJYKATA THEMELORE NE GJILAN, Departamenti i Pérgjithshém/Divizioni Civil, gjyqtarja
Erlinda Elezi-Tosku, me bashképunétoren profesionale Bionda Rexhepi, né ¢éshtjen juridike
kontestimore té paditésit Sh.A. nga Gjilani, té cilin sipas autorizimit e pérfagéson A.S., avokat
nga Gjilani, kundér té paditurés Qeveria e Republikés sé Kosovés, Ministria e Punéve té
Brendshme, Policia e Kosovés, me seli né Prishting, té cilén e pérfagéson Avokatura Shtetérore,
me objekt kontesti kompensimi i shpérblimit pér pagat mujore ekuivalente me pagén e fundvitit
pér shkak té vlerésimit té kénagshém dhe mungesés sé masave disiplinore, me vleré té kontestit
3,996.55 euro, jashté seance gjygésore, mé daté 05.03.2024, mori kété:

AKTGIJYKIM

I. APPROVOHET pjesérisht e bazuar kérkesépadia e paditésit Sh.A. nga Gjilani dhe
DETYROHET e paditura Qeveria e Republikés sé Kosovés, Ministria e Punéve té Brendshme,
Policia e Kosovés, me seli né Prishting, gé né emér té shpérblimit pér pagat mujore ekuivalente
me pagén e fundvitit pér shkak té vlerésimit té kénagshém dhe mungesés sé masave disiplinore
pér vitin 2020 dhe 2021, t’ia paguaj shumén prej 1,598.62 euro, me kamaté ligjore prej 8 % nga
data 16.11.2023, si daté e paraqitjes sé padisé, e deri né pagesén definitive, né afat prej 7 dité,
nga dita e pranimit té kétij aktgjykimi, nén pasojat e pérmbarimit ligjor.

Il. REFUZOHET e pabazuar pjesa tjetér e kérkesépadisé sé paditésit e kérkuar pér shpérblimin
e pagés mujore sa i pérket vitit 2018, 2019 dhe 2022 né shumén prej 2,397.93 euro.

I1l. DETYROHET e paditura, qé paditésit t’ia paguaj shpenzimet e procedurés né shumén e
pérgjithshme prej 135.00 euro, né afat prej 7 dité, nga dita e pranimit té kétij aktgjykimi, nén
pasojat e pérmbarimit ligjor.

Arsyetim
Paditési, pérmes té autorizuarit té tij, mé daté 16.11.2023, ka paragitur padi né kété gjykateé,
kundér té paditurés, pér kompensim e shpérblimit pér pagat mujore ekuivalente me pagén e

fundvitit pér shkak té vlerésimit té kénagshém dhe mungesés sé masave disiplinore, me vleré té
kontestit 3,996.55 euro.

Né padi ka theksuar se paditési éshté né marrédhénie pune te e paditura né pozitén e punés Toger
i Operativés, ndérsa bazuar né nenin 29 té Udhézimit Administrativ Nr.02/2018 mbi
Marrédhénien e Punés né Policiné e Kosovés té datés 14.11.2018 dhe 29.09.2021 t& njéjtit i takon
shpérblimi pér pagat mujore ekuivalente me pagén e fundvitit pér shkak té vlerésimit té
kénagshém dhe mungesés sé masave disiplinore sa i pérket viteve 2018, 2019, 2020, 2021 dhe
2022. Pér realizimin e kétyre té drejtave, ka theksuar se i 8shté drejtuar té paditurés me kérkesé,
mirépo nuk ka pranuar pérgjigje. Gjykatés i ka propozuar qé té aprovojé té bazuar kérkesépadiné
e paditésit dhe té detyrojé té paditurén né kompensimin e shpérblimeve té pagave té fundvitit
duke llogaritur nga 799.31 euro pér secilin vit, si né pikén | dhe I té dispozitivit té kétij
aktgjykimi. Shpenzimet e procedurés i ka kérkuar né ményré té specifikuar: 104.00 euro, pér
pérpilim té padisé dhe 31.00 euro, pér taksé gjyqésore.

E paditura né pérgjigje né padi ka deklaruar se e kundérshton né térési té pabazuar kérkesépadiné
e paditésit, duke theksuar se kérkesa e paditésit éshté e parashkruar dhe si e tillé e pathemelté.
Paga e 13-té, ka shtuar se nuk éshté realizuar pér asnjé punonjés té Policisé sé Kosovés, ndérsa
nuk ka kontestuar faktin se paditési éshté né marrédhénie pune te e paditura duke u mbéshtetur
né vértetimin e punésimit té Iéshuar te e paditura. Kompensimi i pagés sé 13-t nuk éshté
paraparé né ményré imperative dhe kérkesa pér ndarje buxhetore nuk éshté aprovuar nga
Ministria e Financave, ndérsa kjo pagé do té mund té kompensohej vetém brenda mundésive
institucionale, ligjore dhe financiare, e té cilat mundési nuk jané krijuar. Ka konsideruar se
kérkesa e paditésit pér vitin 2018 dhe 2019 éshté e parashkruar né bazé pasi éshté parashtruar
pas mé tepér se 3 vite. Gjykatés i ka propozuar té refuzojé té pabazuar kérkesépadiné e paditésit.
Shpenzimet e procedurés nuk i ka kérkuar.

Gjykata pas pranimit té pérgjigjes né padi ka konstatuar se jané plotésuar kushtet ligjore pér
marrjen e aktgjykimit jashté seance gjygésore, bazuar né nenin 398 té Ligjit pér Procedurén
Kontestimore (LPK), n€ t& cilén €shté pércaktuar se “Kur gjykata, pasi t’i arrij€ pérgjigja né padi,
konstaton se ndérmjet paléve nuk éshté kontestuese gjendja faktike, dhe se nuk ekzistojné
pengesa té tjera pér dhénien e vendimit meritor, atéheré ajo, pa caktuar fare seancé gjygésore,
mund ta jep aktgjykimin me té cilén e pranon si té themelté kérkesépadiné” dhe 399.1 gé
pércakton se “Kur gjykata, pasi t’i arrijé pérgjigja né padi, konstaton se nga faktet e treguara né
padi nuk del themelésia e kérkesépadisé, atéheré ajo do te jep vendimin meritor me té cilin
refuzohet si e pathemelté kérkesépadia”.

Gjykata ka gjetur se mes paléve nuk éshté kontestues fakti se paditési éshté i punésuar me orar
té ploté né Policiné e Kosovés gé nga data 24.07.2000 (vértetimi nr.ref.05/3-06/SRR/0958/2023
i dt. 18.10.2023), pér vitin 2020 dhe 2021 éshté vlerésuar me vlerésim plotésisht té kénagshém
(formulari i vlerésimit té performancave pér kéto vite) dhe éshté paguar né shumén prej 799.31
euro né muaj (vértetimi si mé larté).

Gjykata bazuar né nenin 329.1 té LPK-sé, provat né shkresat e I1éndés i gjeti vendimtare pér
vendosje né kété ¢éshtje meritore, pasi té njéjtat jané Iéshuar nga organi shtetéror — kétu vet e

paditura, brenda kufijve t€ kompetencés sé vet, duke provuar saktésiné e thénieve né kéto
dokumente.

Nga kjo gjendje faktike e vértetuar, gjykata gjeti se themelésia e kérkesépadisé, e aprovuar si né
pikén | dhe jo themelésia e kérkesépadisé e refuzuar si né pikén Il té dispozitivit té Kkétij
aktgjykimi del bazuar né dispozitat e nenit 55, paragrafi 1 té Ligjit té Punés q& pércakton se “I
punésuari ka té drejté né pagé, e cila pércaktohet me Kontratén e Punés, né pajtim me kété ligj,
Kontratén Kolektive, Aktin e Brendshém té Punédhénésit”; nenin 44, paragrafi 2 té Ligjit pér
Policiné qé pércakton se “Marrédhénia e punés pér personelin policor rregullohet me akt
nénligjor”’; nenin 55, paragrafi 1, nénparagrafi 1.7 se “Drejtori i Pérgjithshém nxjerr aktet
nénligjore pér marrédhénien e punés, si¢ pérshkruhet né€ paragrafin 2. t€ nenit 44 t&é kétij ligji”, e
lidhur me Udhé&zimin Administrativ Nr. 02/2018 mbi Marrédhénien e Punés né Policiné e
Kosovés (dt.14.11.2018), gé né nenin 5, paragrafi 2 pércakton se “N& polici jané t& punésuar tri
kategori té personelit policor”; pika 2 e kétij se “Stafi civil, i cili punésohet né Polici pér té kryer
shérbime mbéshtetése dhe administrative”; si dhe nenin 29, paragrafi 2 se “Personelit té Policisé
té cilét kané marré vlerésim té kénagshém dhe té cilét nuk kané gené subjekt i shqiptimit té
ndonjé mase disiplinore brenda vitit pérkatés, do té pérfitojné si shpérblim njé pagé mujore
ekuivalente me pagén e rregullt mujore né fund té vitit”.

Zbatimi i kétyre dispozitave éshté né pérputhje edhe me Mendimin Juridik té Gjykatés Supreme
té Kosovés, nr.213/2023 té dt.09.10.2023.

Né rastin konkret gjykata gjeti se e paditura ka pasur pér detyrim qé paditésit si i punésuar prané
saj gé té ia paguaj pagén e 13-té pér ¢do fundvit, pasi gé jané plotésuar edhe kushtet nga ana e
paditésit si¢ parashihen né nenin 29 paragrafi 2 té Udhézimit Administrativ Nr.02/2018, i datés
14.11.2018, mé saktésisht, vlerésimi i performancés pér vitin 2020 dhe 2021, e po ashtu ndaj té
njéjtit nuk éshté shgiptuar asnjé masé disiplinore. Nga kjo arsye, gjykata vendosi si né pikén | té
dispozitivit té kétij aktgjykimi, kurse lartésiné e vértetoi nga vértetimi i punésimit té léshuar nga
vet e paditura.

Gjykata pér kamatén ka vendosur duke u bazuar né dispozitén e nenit 382 té Ligjit pér
Marrédhéniet e Detyrimeve.

Meqgé e paditura éshté thirré né parashkrim, gjykata vendosi si né pikén Il té dispozitivit té kétij
aktgjykimi, bazuar né nenin 87 té Ligjit t&é Punés qé pércakton se “Té gjitha kérkesat nga
marrédhénia e punés né para, parashkruhen brenda afatit prej tri (3) vitesh, nga dita e paraqitjes
sé kérkesés™.

Gjykata vleréson se né rastin konkret gjen zbatim neni 87 i LP-sé, pasi kérkesa e paditésit éshté
kérkesé monetare, e cila éshté paraqitur mé daté 16.11.2023, ndérsa parashkruhet prej 3 vite nga
data e paraqitjes sé kérkesés (16.11.2020), kurse kérkesa e paditésit éshté edhe pér periudhén
kohore 2018 e 2019, pra pér periudhé pjesérisht té pérfshiré né parashkrim, prandaj pjesén e
pérfshiré né parashkrim (vitin 2018 dhe 2019), gjykata e refuzoi té pabazuar.

Gjykata vendosi si né pikén Il té dispozitivit té kétij aktgjykimi, edhe sa i pérket kérkesés pér
kompensimin e pagés sé fundvitit pér vitin 2022 pasi ka gjetur se me UA nr.01/2021 e cila ka
hyré né fugi mé dt.29.09.2021 kompensimi i pagés mujore realizohet vetém nése ka mjete
buxhetore pér kété kompensim. Bazuar né faktin se avokatura shtetérore si organ gendror i
administratés né kuadér té Ministrisé sé Drejtésisé me ané té pérgjigjes né padi ka njoftuar se
kérkesa pér ndarje té buxhetit lidhur me kété kompensim nuk éshté aprovuar nga Ministria e
Financave, gjykata vleréson se e paditura ka provuar se nuk ka mundési buxhetore pér té
shpérblyer pagén e till€, prandaj refuzoi kérkesén pér shpérblimin e pagés mujore sa i pérket vitit
2022. Ndérsa, né rastin konkret me UA nr.02/2018 kompensohet shérblimi i njé page mujore
ekuivalente me pagén e rregullt mujore né fund té vitit sa i pérket vitit 2018, 2019, 2020 dhe
2021, ashtu qé e njéjta nuk gjen zbatim sa i pérket vitit 2022.

Gjykata vendosi si né pikén I11 té dispozitivit té kétij aktgjykimi, bazuar né dispozitat ligjore nga
neni 449, 452, 453 dhe 463 té LPK-sé, duke marré parasysh suksesin e paditésit né kété
proceduré dhe kérkesén e specifikuar pér kéto shpenzime, ndérsa sa i pérket lartésisé sé
shpenzimeve té procedurés u bazua né nr. tarifor 6 dhe 7 té Rregullorés pér Tarifén e Avokatéve
té Kosovés.

Nga té lartécekurat, bazuar né nenin 143, paragrafi 1 lidhur me nenin 398 dhe 399 té LPK-sé&, u
vendos si né dispozitiv té kétij aktgjykimi.

GJYKATA THEMELORE NE GJILAN
Departamenti i Pérgjithshém/Divizioni Civil
C.nr.2272/2023, mé daté 05.03.2024
Gjygtarja,
Erlinda Elezi-Tosku

UDHEZIM JURIDIK: Kundér kétij aktgjykimi palét kané té drejté ankese né afat prej 7 ditg,
nga dita e pranimit né Gjykatén e Apelit, pérmes kétij Gjykate.

4(4)



